
This indentur~ mayd the xvi day of June the xvij yere of ye regne of kynge Edward the iiijth beres
witenesse yat
yese partes err~ agreede that is to say that Ellene Monketon@ of Cavill Wedow & Robert hir sonn
on that one parte
And Robert lucas of houeden~ & Johnet his doghter on that other parte yese partes err~ yus agreed
that Robert
Monketon@ sall by the grace of god wedde & take to wyff Johnet doghter of ye sayd Robert lucas
yff sho will yerto
agree And also Johnet doghter to ye sayd Robert lucas sall by the grace of god . wedde & take to
husband Robert Monketon@
son & ayre to ye Ellen@ Monketon@ yff he will yerto Agree And also the sayd Robert lucas sall
make coste of aray
of ye sayd Johnet at ye day of Mariage & also he sall make cost of ye dener be conaunde mayde and
also ye

sayde Ellene Monketon@ sall make cost of Aray of Robert hir son@ at ye day of mariage And also
ye sayde
Ellen@ Monketon@ sall gyff Robert hir son@ vj marke lyflode clerely all charges borne And also
ye sayd Robert lucas
sall gyff Johnet his doghter vj marke lyflode clerely all charges born@ and on~ yt ye sayd Robert
lucas sall gyff
ye sayd Robert Monketon@ & Johnet yer burde mete & drynke horsemete hay & letter for vij yeres
and also ye sayd
Robert lucas byndes hym to gyff Johnet his doghter as myche lyfelode & gudes at his decesse as
bothe agnes
Donyngton@ & Ele3abeth partryke Jn witenes her~-of bath parte3 byndes yame to other in CC
marke of lawfull
money of yngland and for ye mare surety bathe partes hath sette yer seales to oyer witenesse here-of
sir marmaduke
constable Robert Shefeld thomas dalayron~ wt other many mo at houeden@ ye day & yere
abofe-sayd

